
ლანჩხუთის	მუნიციპალიტეტის	საკრებულოს	სხდომის
ოქმი	N12

ქ.	ლანჩხუთი
26.	09.	2024	წელი

საკრებულოს	 სხდომას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 საკრებულოს	 თავმჯდომარის	 პირველი	 მოადგილე	 ემზარ
თევდორაძე,	 საკრებულოს	 თავმჯდომარის	 მოადგილეები	 გიორგი	 ჩახვაძე	 და	 ვერიკო
კვირკველია,	 საკრებულოს	 ეკონომიკის,	 ქონების	 მართვისა	 და	 ბუნებრივი	 რესურსების
საკითხთა	 კომისიის	 თავმჯდომარე	 ზაზა	 წულაძე,	 საკრებულოს	 საფინანსო-საბიუჯეტო
კომისიის	თავმჯდომარე	 ალექსანდრე	 მახათაძე,	 საკრებულოს	 იურიდიულ	 საკითხთა	 და
ეთიკის	 კომისიის	 თავმჯდომარე	 გიორგი	 ხელაძე,	 საკრებულოს	 სოციალურ	 საკითხთა,
განათლების,	 კულტურისა	 და	 ახალგაზრდულ	 საქმეთა	 კომისიის	 თავმჯდომარე	 კარლო
კვიტაიშვილი,	 საკრებულოს	 სივრცით-ტერიტორიული	 დაგეგმარებისა	 და
ინფრასტრუქტურის	კომისიის	თავმჯდომარე	 გიორგი	 იმნაიშვილი,	 საკრებულოს	ფრაქცია
,,ქართული	ოცნება-დემოკრატიული	საქართველოს“	თავმჯდომარე	ია	მოქია,	საკრებულოს
წევრები	 (სარეგისტრაციო	 ფურცელი	 თან	 ერთვის),	 საკრებულოს	 აპარატის	 პირველი
რანგის	პირველადი	სტრუქტურული	ერთეულის	ხელმძღვანელი	(აპარატის	უფროსი)	ნინო
ძიძიგური,	 საკრებულოს	 აპარატის	 მეორე	 რანგის	 მეორადი	 სტრუქტურული	 ერთეულის
ხელმძღვანელის	 მოვალეობის	 შემსრულებელი	 ნუნუ	 სულაკაძე,	 საკრებულოს	 აპარატის
მესამე	 რანგის	 პირველი	 კატეგორიის	 უფროსი	 სპეციალისტი	 იურიდიულ	 საკითხებში
რუსუდან	 გვარჯალაძე,	 საკრებულოს	 აპარატის	 მეოთხე	 რანგის	 პირველი	 კატეგორიის
უმცროსი	სპეციალისტი	გურამ	ბოლქვაძე.

სხდომას	ესწრებოდნენ	მოწვეული	სტუმრები:	ლანჩხუთის	მუნიციპალიტეტის	მერიის
ადმინისტრაციული	 და	 სამართლებრივი	 უზრუნველყოფის	 სამსახურის	 უფროსი	 შოთა
ჩაგუნავა,	მერიის	ინფრასტრუქტურის,	სივრცითი	მოწყობისა	და	ეკონომიკის	სამსახურის
ეკონომიკისა	 და	 საინვესტიციო	 პროექტების	 განყოფილების	 უფროსი	 მაია	 აფხაზავა,
მერიის	 ქონების	 მართვისა	 და	 სოფლის	 მეურნეობის	 სამსახურის	 უფროსი	 ირაკლი
ხუხუნაიშვილი.

საკრებულოს	თავმჯდომარემ,	ბესიკ	ტაბიძემ	 აღნიშნა,	 რომ	 ბიუროს	 მიერ	 საკრებულოს
სხდომის	დღის	წესრიგის	განსაზღვრის	შემდეგ	მერიიდან	შემოვიდა	საკითხი	და	 მიმართა
საკრებულოს	წევრებს,	რომ	აღნიშნული	საკითხი	დამატებოდა	დღის	წესრიგის	პროექტს.

კენჭისყრას	ესწრებოდა	საკრებულოს	16	წევრი.

მომხრე	საკრებულოს	16	წევრი,	წინააღმდეგი	არც	ერთი.

საკრებულოს	თავმჯდომარემ	ბესიკ	ტაბიძემ	სხდომას	გააცნო	დღის	წესრიგის	პროექტი:

1.	 „ლანჩხუთის	 მუნიციპალიტეტის	 მერიის	 ზედამხედველობის	 სამსახურში
ადმინისტრაციული	 სამართალდარღვევის	და	 სამშენებლო	 სამართალდარღვევის	 საქმის



ადმინისტრაციული	 წარმოებისას	 გამოსაყენებელი	 დოკუმენტების	 ფორმებისა	 და
აღრიცხვა-ანგარიშგების	 წესის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	 2022	 წლის	 18	 აპრილის	 N11	 დადგენილებაში	 ცვლილების	 შეტანის
თაობაზე“	 ლანჩხუთის	 მუნიციპალიტეტის	 საკრებულოს	 დადგენილების	 დამტკიცების
თაობაზე.

/მომხსენებელი	შოთა	ჩაგუნავა/

2.	 ,,ლანჩხუთის	 მუნიციპალიტეტის	 ტერიტორიაზე	 ადგილობრივი	 მოსაკრებლების
შემოღების,	 გადახდის	 ინსტრუქციის,	 დაგვა-დასუფთავების	 და	 ნარჩენების	 განკარგვის
წესის	დამტკიცების	შესახებ“	ლანჩხუთის	მუნიციპალიტეტის	საკრებულოს	2015	წლის	31
ივლისის	 N34	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 მისაღებად	 ადმინისტრაციული
წარმოების	 დაწყების	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	დამტკიცების	თაობაზე.

/მომხსენებელი	მაია	აფხაზავა/

3.	 ,,ლანჩხუთის	 მუნიციპალიტეტის	 ქონების	 საპრივატიზაციო	 ობიექტების	 ნუსხისა	 და
ლანჩხუთის	 მუნიციპალიტეტის	 ქონების	 პრივატიზაციის	 გეგმის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2024	 წლის	 26	 აპრილის	 N	 25
განკარგულებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	განკარგულების	დამტკიცების	თაობაზე.

/მომხსენებელი	ირაკლი	ხუხუნაიშვილი/

4.სხვადასხვა	საკითხები.

დღის	წესრიგის	პროექტთან	დაკავშირებით	საკრებულოს	 წევრების	 მიერ	 შენიშვნები	 არ
გამოთქმულა.

საკრებულოს	თავმჯდომარემ	ბესიკ	ტაბიძემ	კენჭი	უყარა	დღის	წესრიგის	პროექტს:

კენჭისყრას	ესწრებოდა	საკრებულოს	16	წევრი.

მომხრე	საკრებულოს	16	წევრი,	წინააღმდეგი	არც	ერთი.

საკრებულოს	 თავმჯდომარემ	 ბესიკ	 ტაბიძემ	 აღნიშნა,	 რომ	 სხდომაზე	 დასასწრებად
ჩაწერილია	მოქალაქე	სვეტლანა	სარიშვილი,	რომელსაც	სიტყვით	გამოსვლის	საშუალება
მიეცემა	სხვადასხვა	საკითხების	განხილვის	დროს.

დღის	 წესრიგის	 პირველი	 საკითხი:	 „ლანჩხუთის	 მუნიციპალიტეტის	 მერიის
ზედამხედველობის	 სამსახურში	 ადმინისტრაციული	 სამართალდარღვევის	 და
სამშენებლო	 სამართალდარღვევის	 საქმის	 ადმინისტრაციული	 წარმოებისას
გამოსაყენებელი	 დოკუმენტების	 ფორმებისა	 და	 აღრიცხვა-ანგარიშგების	 წესის
დამტკიცების	 შესახებ“	 ლანჩხუთის	 მუნიციპალიტეტის	 საკრებულოს	 2022	 წლის	 18
აპრილის	 N11	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 უფროსმა	 შოთა	 ჩაგუნავამ.	 მისი
განმარტებით,	 განსახორციელებელი	 ცვლილების	 ფარგლებში	 დადგენილებით
დამტკიცებულ	ფორმებს	ემატება	შემოწმების	აქტისა	(მითითების	გარეშე)	და	ლანჩხუთის
მუნიციპალიტეტის	 მერიის	 ზედამხედველობის	 სამსახურის	 მიერ	 მშენებლობის
შეჩერების	 შესახებ	 მიღებული	 ადმინისტრაციულ-სამართლებრივი	 აქტის	 შესრულების
კონტროლის	 მიზნით	 განსახორციელებელი	 სამშენებლო	 ობიექტის	 ადგილზე
დათვალიერების	ოქმის	ფორმები.	 ასევე	 უკვე	დამტკიცებული	 ფორმები	 დაკორექტირდა
„საქართველოს	 სივრცის	დაგეგმარების,	 არქიტექტურული	და	 სამშენებლო	 საქმიანობის
კოდექსი“-ს	შესაბამისად.

საკრებულოს	 წევრების	 მიერ	დადგენილების	 პროექტთან	დაკავშირებით	 შენიშვნები	და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.



კენჭისყრას	ესწრებოდა	საკრებულოს	16	წევრი.
მომხრე	საკრებულოს	16	წევრი,	წინააღმდეგი	არც	ერთი.
მიღებულ	იქნა	დადგენილება	N13	(26.09.2024).

დღის	 წესრიგის	 მეორე	 საკითხი:,,ლანჩხუთის	 მუნიციპალიტეტის	 ტერიტორიაზე
ადგილობრივი	 მოსაკრებლების	 შემოღების,	 გადახდის	 ინსტრუქციის,	 დაგვა-
დასუფთავების	 და	 ნარჩენების	 განკარგვის	 წესის	 დამტკიცების	 შესახებ“	 ლანჩხუთის
მუნიციპალიტეტის	 საკრებულოს	 2015	 წლის	 31	 ივლისის	 N34	 დადგენილებაში
ცვლილების	 შეტანის	 თაობაზე“	 ლანჩხუთის	 მუნიციპალიტეტის	 საკრებულოს
დადგენილების	მისაღებად	ადმინისტრაციული	წარმოების	დაწყების	შესახებ“	ლანჩხუთის
მუნიციპალიტეტის	საკრებულოს	განკარგულების	სხდომას	გააცნო	მერიის	უფროსმა	მაია
აფხაზავამ.	 მisi	 განმარტებით,	 ,,ლანჩხუთის	 მუნიციპალიტეტის	 ტერიტორიაზე
ადგილობრივი	 მოსაკრებლების	 შემოღების,	 გადახდის	 ინსტრუქციის,	 დაგვა-
დასუფთავების	 და	 ნარჩენების	 განკარგვის	 წესის	 დამტკიცების	 შესახებ“	 ლანჩხუთის
მუნიციპალიტეტის	 საკრებულოს	 2015	 წლის	 31	 ივლისის	 N34	 დადგენილებაში	 (სსმ
ვებგვერდი	 matsne.gov.ge,	 10/08/2015	 წელი,	 სარეგისტრაციო	 კოდი
210020020.35.112.016235)	 შევიდეს	 ცვლილება	 და	 დადგენილების	 მე-5	 მუხლის	 ,,ე“
პუნქტი	უნდა	ჩამოყალიბდეს	შემდეგი	რედაქციით:

,,ე)	 ლატარიების	 მოწყობაზე	 −	 ლატარიის	 რეალიზებული	 ბილეთების	 ჯამურ
ღირებულებასა	და	საპრიზო	ფონდს	შორის	სხვაობის	10%;“

საკრებულოს	წევრების	მიერ	განკარგულების	 პროექტთან	დაკავშირებით	 შენიშვნები	და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	16	წევრი.
მომხრე	საკრებულოს	16	წევრი,	წინააღმდეგი	არც	ერთი.
მიღებულ	იქნა	განკარგულება	N47	(26.09.2024).

დღის	 წესრიგის	 მესამე	 საკითხი:	 ,,ლანჩხუთის	 მუნიციპალიტეტის	 ქონების
საპრივატიზაციო	 ობიექტების	 ნუსხისა	 და	 ლანჩხუთის	 მუნიციპალიტეტის	 ქონების
პრივატიზაციის	 გეგმის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	 2024	 წლის	 26	 აპრილის	 N	 25	 განკარგულებაში	 ცვლილების	 შეტანის
თაობაზე“	ლანჩხუთის	მუნიციპალიტეტის	საკრებულოს	განკარგულების	სხდომას	გააცნო
მერიის	 ქონების	 მართვისა	 და	 სოფლის	 მეურნეობის	 სამსახურის	 უფროსმა	 ირაკლი
ხუხუნაიშვილმა.	 მან	 განმარტა,	 რომ	 განხორციელდა	 ლანჩხუთის	 მუნიციპალიტეტის
საკუთრებაში	 არსებული	 უძრავი	 ქონების	 სოფელ	 აცანაში	 მდებარე	 865	 კვ.მ
არასასოფლო-სამეურნეო	 დანიშნულების	 მიწის	 ნაკვეთის,	 მასზედ	 განთავსებული	 394
კვ.მ	 შენობა-ნაგებობისა	 (ს/კ	 27.02.41.004)	 და	 სოფელ	 გულიანში	 მდებარე	 230	 კვ.მ
სასოფლო-სამეურნეო	 დანიშნულების	 მიწის	 ნაკვეთის	 პრივატიზება,	 რის	 გამოც
აღნიშნული	 ქონება	 ამოღებული	უნდა	 იქნას	 საპრივატიზებო	ობიექტების	 ნუსხიდან	და
გეგმიდან.

მერიის	ქონების	მართვისა	და	სოფლის	მეურნეობის	სამსახურის	უფროსის	განმარტებით,
სამსახურს	 მიზანშეწონილად	 მიაჩნია,	 რომ	 ლანჩხუთის	 მუნიციპალიტეტის	 უძრავი
ქონების	 საპრივატიზაციო	 ობიექტების	 ნუსხასა	 და	 ლანჩხუთის	 მუნიციპალიტეტის
უძრავი	ქონების	საპრივატიზაციო	ობიექტების	გეგმას	დაემატოს	შემდეგი	უძრავი	ქონება:

ა)	 სოფელ	 სუფსაში	 მდებარე	 2400	 კვ.მ	 არასასოფლო-სამეურნეო	 დანიშნულების	 მიწის
ნაკვეთზე	 არსებული	 459	 კვ.მ	 შენობა-ნაგებობა	 (ს/კ	 27.15.47.006)	 და	 მის	 საწყის
საპრივატიზებო	საფასურად	განისაზღვროს	17	442	ლარი;

ბ)	 სოფელ	 ეწერზე	 მდებარე	 3	 848	 კვ.მ	 არასასოფლო-სამეურნეო	 დანიშნულების	 მიწის
ნაკვეთზე	განთავსებული	N1	შენობა-ნაგებობა	340.10	კვ.მ	ფართით	(ს/კ	27.11.47.238)	და
მის	საწყის	საპრივატიზებო	საფასურად	განისაზღვროს	5000	ლარი.

სხდომას	 შემოუერთდა	 საკრებულოს	 ფრაქცია	 ,,ქართული	 ოცნება-დემოკრატიული
საქართველოს“	თავმჯდომარის	მოადგილე	ლოლიტა	ურუშაძე.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

საკრებულოს	წევრების	მიერ	განკარგულების	 პროექტთან	დაკავშირებით	 შენიშვნები	და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	17	წევრი.
მომხრე	საკრებულოს	17	წევრი,	წინააღმდეგი	არც	ერთი.
მიღებულ	იქნა	განკარგულება	N48	(26.09.2024).

სხვადასხვა	საკითხები	:

მოქალაქე	სვეტლანა	სარიშვილმა	ისაუბრა	ზოგად	და	პირად	სოციალურ	პრობლემებზე,
ხოლო	დასასრულს,	ადგილობრივი	ხელისუფლებიდან	ითხოვა	დახმარება.

ამით	საკრებულოს	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე






